
ABAMARAYIKA BATATU BADUHAMAGARIRA GUSENGA
UMUNSI WA I.–IBYIHUTIRWA BYO GUSENGERA
“None se ko muzi guha abana banyu ibyiza kandi muri babi, so wo mu ijuru ntazarushaho rwose guha mwuka wera abamumusabye?” - Luka 11:13
Inshingano iremereye

Abatuye isi bari kwiyongera ku muvuduko ukabije. Ibarura riheruka gukorwa ryerekanye ko abantu miliyali 7.8 aribo bacucitse kuri uyu mubumbe witwa isi uzenguruka ku muvuduko ungana na km 107,826 ku isaha.Kubera abana bagera ku 385,000 bavuka buri munsi cyangwa  miliyali 140 bavuka buri mwaka,twibaza uburyo twageza ubutumwa bwo bwo kugaruka kwa Yesu kuri iyi si.
Buri mwaka havuka abantu bakubye hafi karindwi umubare w’abagize itorero ry’Abadventisiti b’Umunsi wa Karindwi ubu. Cyangwa tekereza iyi nshingano mu bundi buryo. Imijyi yo ku isi irakura ku buryo bukabije. Hari imijyi igera kuri 548 ifite abaturage bagera kuri miliyoni cyangwa irenga. Imyinshi muri iyo mijyi iri mu bihugu aho itorero ry’Abadventisiti b’Umunsi wa karindwi riboneka hake cyane. Iyi nshingano yo kugeza ubutumwa bw’abamarayika batatu ku batuye iy’isi iraremereye. Miliyoni z’abantu bapfa batazi ibya Kristo n’inkuru nziza y’agakiza, batanafite ibyiringiro byo kugaruka kwe. Inshingano idutegereje yo kugeza ubutumwa ku batuye isi isa n’idashoboka, ibi bikaba bidusaba kujya ku mavi tugasenga dushyizeho umwete.
MU MBARAGA YA MWUKA WERA
Nta mbaraga za kimuntu zashoboza kugeza ubutumwa ku isi yose ku bwa Kristo. Imigambi y’abantu, nta mbaraga yagira kereka ishyigikiwe n’imbaraga ya Mwuka Wera.
Ni mu mbaraga ya Mwuka Wera gusa iyi si ibasha kugezwaho ubutumwa bw’igihe giheruka.
Ni mu mbaraga ya Mwuka Wera gusa izi miliyoni ziri muri iyi mijyi minini zibasha kugerwaho.
Ni mu mbaraga ya mwuka wera gusa ibihugu bitaragerwaho kandi birwanya ubutumwa bibasha kugerwaho.
Ni mu mbaraga ya Mwuka Wera gusa abantu bataragerwaho babasha kugerwaho.
Inkuru nziza itangaje ni uko Imana iri gukora muri ibi bice bigoye kugezamo ubutumwa, iraturarikira kuyishakaho imbaraga yo kurangiza umurimo uri imbere yacu.

Ibindi byakwongerwaho
Yesu yaravuze ati, "None se ko muzi guha abana banyu ibyiza kandi muri babi, so wo mu ijuru ntazarushaho rwose guha Umwuka Wera abamumusabye?” (Luka 11:13). Zirikana iyi mvugo "Hakongerwaho ibingana iki?" muri iyi nyandiko. Yesu arashaka kudukorera byinshi, buri muntu ku giti cye. Ndetse akagira ibindi byinshi akorera itorero rye, birenze uko tubitekereza.Arashaka ko dusaba Umwuka Wera, kwinginga Umwuka Wera, gushaka imigisha ikomoka k’Umwuka Wera n’umutima wacu wose - atari ukubera ko adashaka kuwutanga ahubwo ari uko tutiteguye kuwakira. Mugihe dutangiye iyi minsi icumi y’amasengesho muri iri tangira ry’Umwaka, reka dusabire hamwe ko iri sezerano twarisohorezwa.
“Amasezerano y'Umwuka Wera ntagarukira ku myaka iyo ari yo yose cyangwa ubwoko ubwo ari bwo bwose. Kristo yatangaje ko imbaraga z'Imana z'Umwuka we zagombaga kubana n'abayoboke be kugeza imperuka. Kuva ku munsi wa pentekote kugeza magingo aya, Umuhoza yoherejwe ku bantu bose bitanze ku Mwami no ku murimo we” (Ibyakozwe n'Intumwa, p. 49).

GUSENGERA HAMWE
Igihe cyo gusenga (iminota 30-45)
Gutanga ubuhamya mu minsi 10 y’amasengesho
Konsitanse yatanze ubuhamya agira ati:”Ndashimira Imana ku bw’iminsi icumi y’amasengesho, ndumva mu mutima wanjye hagurumana umuriro ku bw’igihe kinini mfata ndi gusoma bibiriya kandi ndi gusabana n’Umwami.Ndashima kandi ndahimbaza Imana kuba yarahumuye amaso yanjye, umutima wanjye, intekerezo zanjye kugira ngo niyegurire Kristo maramaje no kwakira Umwuka Wera mu bugingo bwanjye”.

Isezerano rikomeye
"Kandi ndababwira yuko ababiri muri mwe nibahuza umutima mu isi wo kugira icyo basaba cyose, bazagikorerwa na Data wo mu ijuru, kuko aho babiri cyangwa batatu bateraniye mu izina ryanjye, nanjye mba ndi hagati yabo” (Matayo 18:19, 20). 'Gira icyo unsaba, nanjye nzasubiza ibyo wasabye.' Isezerano ryatanzwe rishingiye ku kigombero cy’uko igihe duhujwe n’amasengesho mu itorero ryacu, Imana izasubiza amasengesho yacu iduhe imbaraga nyinshi kuruta amasengesho y’umuntu ku giti cye. Imbaraga izatangwa izangana n’uko abizera b’itorero bazaba bahujwe no gusenga, urukundo bakunda Imana, n’urwo bakundana” (Ellen G.White, Maniscript Releases, vol. 9, p. 303).
Amatsinda yose yo gusenga akoresha uburyo butandukanye bwo gusengera hamwe. Turabashishikariza kwongera gufata iminota 30-45 yo guhurira hamwe mu masengesho. Mu buryo ubwo aribwo bwose Umwuka Wera arabayobora. Ingero zikurikira zirarebana no gusenga hakoreshejwe ibyanditswe. Mushobora gusenga mukoresheje n’indi mirongo. Mwanifashisha indongozi y’umuyobozi mu gusengera ibindi bitekerezo.

GUSENGA WIFASHISHIJE IJAMBO RY'IMANA - LUKA 11:13
“So wo mu ijuru ntazarushaho rwose guha Umwuka Wera abamumusabye?”
“Ibirenze byo”
Mana, Uri mwiza, wifuza ko nkora ibyiza, birenze kure cyane ibyo umubyeyi yifuriza umwana we akunda. Uranzi, uzi uko ndi kose, kandi uzi umutima wanjye kandi ni wowe gusa ubasha kuwuhindura mushya, ni wowe ubasha no kumpindura.
“Umwuka Wera”
Yesu, Urakoze cyane   ku bw’Umwuka Wera wadusezeraniye, wazanye mu bugingo bwacu imigisha ikomoka ku Mana , Yaguhesheje  ikuzo mu mitima yacu, Mu buzima bwacu yaduhesheje inyungu z’agakiza gakomoka ku rupfu yadupfiriye I Karuvali, Urakoze ku bw’iyi mpano.


Ni nde Umusaba.
Data, ngusabye kunsohoreza uyu munsi isezerano ryo muri Luka 11:13. Nzajya ngusaba buri munsi guhora mu mutima wanjye kandi Mwuka Wera awuzuze imbaraga Data, eza ubugingo bwanjye ukureho ikintu cyose cyambuza inzira yo kukwiyegurira. Mbatizakandi ubatize n’itorero mbarizwamo utubatirishe Umwuka wera kugira ngo duhimbaze Yesu muri iki gihe abatuye ku isi bagukeneye.
Ibindi Byifuzo byo gusabira
Gushima no guhimbaza: Gushimira Imana imigisha yaguhaye kandi uhimbaze Imana kubw’ubugwaneza bwayo.
Kwatura: Fata iminota mike yo kwatura wenyine wiherereye kandi ushimire Imana ku bw’imbabazi zayo
Kuyobora: Saba Imana ngo iguhe ubwenge bwo gukemura ibibazo ufite kandi igufashe no mu byemezo ufata.
Itorero ryacu: Gusabira ibikenewe mu itorero tubarizwamo ndetse n’inzego z’itorero ku isi.
Ibyifuzo by’aho dutuye:  Sengera ibyifuzo itorero rikeneye muri iki gihe, umuryango, n'abaturanyi.
Tega amatwi kandi usubize: Fata umwanya wo kumva ijwi ryImana kandi usubirishe guhimbaza cyangwa indirimbo.
Indilimbo zizifashishwa
1. Gihe cyiza cyo gusenga  # 89
2. Mwuka Wera Muyobozi #53
3. Tubatirishe Umwuka Wera. # 51




ABAMARAYIKA BATATU BARADUHAMAGARIRA GUSENGA
UMUNSI WA 2 - IJAMBO RY’ ITEKA RYOSE N'ISENGESHO
“Hanyuma mbona undi mu marayika uguruka mu ijuru, afite ubutumwa bwiza bw'iteka bwo kubwira abatuye isi - ku mahanga yose, imiryango yose, ururimi, n'abantu bose” - Ibyahishuwe 14: 6
Ubutumwa bw'ingirakamaro cyane
Imana yahaye abatuye kuri uyu mubumbe w’isi ubutumwa bw’ingirakamaro cyane bwateguriwe by’umwihariko iki gihe cyacu nk’uko tububona mu butumwa bw’abamarayika batatu  buboneka mu  byahishuwe 14: 6-12. Ku kirwa cya Patimosi aho yari yaraciriwe, intumwa Yohana yatugejejeho ubu butumwa. Tugomba kwita cyane n’ubushishozi byinshi ku ngingo eshatu mbere yo kwita kuri ubu butumwa nyir’izina. 
Icya mbere, bukomoka ku Mana. Buturuka nyir’izina mu ngoma y'Imana.Mu mvugo ngereranyo ni ubutumwa, bwagejejwe ku nyoko muntu butanzwe na Marayika wagurutse aringanije ijuru.
Ingingo ya kabiri: Ikindi tugomba kuzirikana muri ubu butumwa ni uko Marayika “aguruka.” Ubu butumwa burihutirwa. Bugomba kwamamazwa mu buryo bwihuse nta gucyererwa.
Icya gatatu, ni ubutumwa bw'iteka ryose bwagenewe ab’ibisekuruza byose. Si ubutumwa bwagenewe gusa ubwoko bumwe cyangwa itsinda runaka ry’abahuriye ku rurimi rumwe. Ni ubutumwa bugomba kubwirizwa “amahanga yose, amoko yose, ab’indimi zose n'abantu bose.”
Umutima shingiro w'ubu butumwa ni "ubutumwa bwiza bw'iteka ryose," cyangwa inkuru nziza y’uko Kristo yemeye gutanga ubugingo bwe, umurimo we w’urukundo, urupfu rwe rw'impongano, izuka rye ritangaje, umurimo we w’ubuvugizi nk’umutambyi mukuru n’ikuzo ryo kuza kwe kwa kabiri.  Iyerekwa ry’ubutumwa bwiza bw’iteka nk’uko riri mu Byahishuwe 14, buhamya neza amagambo Yesu yavuze nk’uko ari muri Matayo 24: “Kandi ubu butumwa bwiza bw'ubwami buzigishwa mu isi yose, ngo bube ubuhamya bwo guhamiriza amahanga yose, nibwo imperuka izaherako ize.” (Matayo 24:14). Amagambo ya Kristo ni isezerano rivuga ko "ubutumwa bwiza buzigishwa mu isi yose” mbere yuko agaruka. Hazabaho ububyutse bukomeye mu bantu b'Imana. Bazava mu ntege nkeya, igihe cyo kugaruka kwa Yesu kizaba cyegereje, buzuzwe Mwuka Wera, bazagaragaza urukundo rwa Yesu,Ubuntu, n’ukuri ku batuye isi igiye kurimbukira mu cyaha.
Ellen White abivuga muri ubu buryo, “Mbere y’uko urubanza ruheruka rw’Imana rucirwa isi, mu bwoko bw’Imana hazabamo ububyutse bwo kubaha Imana k’Umwimerere kutigeze kubaho uhereye mu bihe by’intumwa. Mwuka w’Imana n’imbaraga zayo bizasukwa ku bana bayo. Icyo gihe abantu benshi bazasohoka muri ayo matorero aho urukundo rw’iby’isi rwasimbuye gukunda Imana n’ijambo ryayo Abantu benshi bo mu babwirizabutumwa n’abizera, bazemerana ibyishimo uko kuri gukomeye Imana yatumye kwamamazwa muri iki gihe kugira ngo gutegurire abantu kugaruka k’Umwami. ”(Intambara ikomeye p.332.
Mbere y’uko ubutumwa bw'Ibyahishuwe 14 bwamamazwa ku isi yose, ububyutse mu by’Umwuka mu bwoko bw'Imana buzababashisha gufatanya n’Imana mu kurangiza umurimo wayo. Reka dusengere hamwe kugira ngo ububyutse mu by’Umwuka bubeho mu bugingo bwacu maze bidutegurire kuzahangana n’ibihe biheruka byo mu mateka y’isi 

Amasengesho y’iminota 30-45
	Ubuhamya bwo mu 2021 mu gihe cy’iminsi icumi y’amasengesho.
Iminsi icumi y’amasengesho kuri jye yaranzwe n’igitangaza cyo gukira indwara.  Nakiriwe mu bitaro kubera uburwayi butunguranye mbere y’uko iminsi icumi y'amasengesho itangira. Numvaga nta byiringiro mfite, nk’aho amasengesho yanjye atarahagije kuko buri munsi nabaga mfite ubuzima bubi butameze neza.Nararikiwe kujya mu minsi icumi y'amasengesho nyakorera ku buriri bwanjye. Nibwo bwa mbere narinyitabiriye. Mu materaniro yabaga nimugoroba hakoreshejwe urubuga nkoranya mbaga ruhuje abantu benshi, benshi basenze bansabira gukira. Ndashimira Imana kubw’abantu benshi basengaga bashikamye basengera buri cyifuzo cyacu cyose buri mugoroba. Imana yangiriye Ubuntu cyane nta mafranga bancaga ndetse na mbere y’uko iminsi icumi y’amasengesho isoza. Imabaraga zayo zikiza nizo zimbeshejeho. Nari ndwaye ariko yankozeho ndakira. Ibyo rerero cyari ikimenyetso cy’uko yashubije gusenga kwanjye.” (Harley).
Gusenga wifashishije Ijambo ry'Imana - Ibyahishuwe 14: 6
“Nuko mbona Marayika wundi aguruka aringanije ijuru, afite ubutumwa bwiza bw’iteka ryose ngo abubwire abari mu isi, bo mu mahanga yose n’imiryango yose n’indimi zose n’amoko yose’
“Ubutumwa Bw’iteka”
Mana, mpa gushimira byimazeyo ubutumwa bwiza. Mpa umunezero ukomoka ku gakiza kandi uhindure ubuzima bwanjye kugira ngo mu gihe abandi bambonye. Babone imbaraga z'ubutumwa bwiza ku murimo kandi ibayobore kuri Yesu.
“Kubwiriza Abatuye Isi”
Data, ndifuza kuba inararibonye mu ijambo ryawe kugirango ngeze ubutumwa bwiza ku bandi no kurishyira mu bikorwa. Nkoresha kugira ngo ntange ubuhamya mu muryango wanjye, inshuti, abo dukorana, abaturanyi, n'abantu bo mu rwego rwanjye.
“Kuri buri Shyanga”
Iyi si iri hafi kugera ku musozo, kandi hari za miliyari nyinshi ziri mu mwijima. Yesu, ndakwinginze umpe amahirwe muri iki cyumweru kugira ngo ngeze ku bandi ubutumwa bwiza bwerekeranye n’agakiza kawe.kugira ngo mpamirize n’andi mahanga yose n’amoko yose. Urakoze ko uhamagarira abantu bose ku kwizera.
Ibindi Byifuzo Byo gusengera
Gushima no guhimbaza: Gushimira Imana imigisha yaguhaye kandi uhimbaze Imana kubw’ineza yayo.
Kwatura: Fata iminota mike yo kwatura wenyine wiherereye kandi ushimire Imana ku bw’imbabazi zayo
Kuyobora: Saba Imana ngo iguhe ubwenge bwo gukemura ibibazo ufite kandi igufashe no mubyemezo ufata.
Itorero ryacu: Gusabira ibikenewe mu itorero tubarizwamo ndetse n’inzego z’itorero ku isi.
Ibyifuzo by’aho dutuye:  Sengera ibyifuzo itorero rikeneye muri iki gihe, umuryango, n'abaturanyi.
Tega amatwi kandi usubize: Fata umwanya wo kumva ijwi ryImana kandi usubirishe guhimbaza cyangwa indirimbo.
Indilimbo zizifashishwa
1.  Tujye Dusabir’Abazimiye # 78
2.  Nkunda kunguk’Ibya Yesu #61
3. Ku musaraba #328
4. Menyesh’Ibya Yesu byose #107
5. Ngiz’Amahirwe Nd’Uwa Yesu #191
6. Ibihe by’Imibabaro # 229
7. Ur’Uwera Wera.

ABAMARAYIKA BATATU BARADUHAMAGARIRA GUSENGA
UMUNSI WA 3 – UMURIMO W’IMANA N'ISENGESHO, IGICE CYA 1
“Icyakora muzahabwa imbaraga Umwuka Wera nabamanukira, kandi muzaba abagabo bo kumpamya I Yerusalemu n’I Yudaya yose n’I Samariya, no kugeza ku mpera y’isi”
- Ibyakozwe 1: 8
Isezerano ku murimo udashoboka
Ubutumwa bw’abamarayika batatu ni ubutumwa bwihutrwa burarikira abantu gukora umurimo w’Imana. Uyu murimo w’ibwiriza butumwa ugaragara nkaho udashobora kugera ku mpera z’ isi yose. Ariko birashobora igihe tuyobowe na Mwuka Wera. Inzitizi mu murimo duhura nazo muri ibi bihe biheruka ni zimwe nizabaye mu itorero ryo mu isezerano rishya nk’uko tubisoma mu gitabo cy’ibyakozwe n’intumwa. Isezerano ryo guhabwa Umwuka Wera ni kimwe n’isezerano Yesu yasezeraniye abigishwa be nk’uko tubisoma mu byakozwe n’intumwa 1: 8: “Icyakora muzahabwa imbaraga Umwuka Wera nabamanukira kandi muzaba abagabo bo kumpamya I Yerusalemu, n’I Yudaya yose n’I Samariya, no kugeza ku mpera y’isi’ Binyuze mu mbaraga z'Umwuka Wera, Itorero ryo mu Isezerano Rishya ryabwirije ubutumwa kugera ku mpera z’isi. Abantu ibihumbi n’uduhumbagiza bakiriye Kristo nka Mesiya kandi bemera kubatizwa.
Igitabo cy'Ibyakozwe n'Intumwa kigaragaza isano ya bugufi iri hagati y'itorero risenga n'itorero ryuzuye Umwuka kandi rihamya. Mu byakozwe n'Intumwa 1:14 hagira hati: “Abo bose hamwe n’abagore na Mariya nyina wa Yesu na bene Se, bakomeza gusengana Umutima uhuye”. Mu Byakozwe 2:42 hakomeza hagira hati "bahoraga bashishikariye ibyo intumwa zigishaga, bagasangira ibyabo, no kumanyagura umutsima no gusenga.” Ibyakozwe n’intumwa 4:31 hakongera hagira hati”Bamaze gusenga aho bari bateraniye haba umushyitsi, bose buzuzwa Umwuka Wera, bavuga ijambo ry’Imana bashize amanga.” Zirikana ibintu bitatu muri ubu butumwa biheruka. Abizera barasengaga, bari buzuye Umwuka Wera kandi umusaruro byatanze ni ukuvuga ijambo ry’Imana bashize amanga.”- Dushobora kubisobanura neza tuvuga ngo bashize amanga, basenga. Umwuka Wera n’umurimo byose ni ubumwe bwuzuye.
BIGOMBA KUTURANGA
Avuga ku bunararibonye bw’abigishwa be Ellen White yagize ati: “Dushobora gusenga tubikuye ku mutima dusaba gusukirwa Umwuka Wera nk’uko intumwa zasenze ku munsi wa Pantekote. Niba bari bawukeneye muri kiriya gihe, twe tuwukeneye biruseho” (Testimonies for the Church, Vol, 5, p.158) ijuru rirabibona gute! Niba abigishwa bri bakeneye isukwa rya Mwuka Wera kugira ngo babashe kugeza ubutumwa ku mpera z’isi, Dukeneye biruseho imbaraga ya Mwuka Wera. Isi iragutse, iragoye kandi ntiyubaha Imana muri iki gihe.
Iki nicyo gihe cyo gushaka Imana mumasengesho kugira ngo imbaraga zitagira akagero z’umwuka zidushoboze ibidashoboka. Ellen White yaranditse ati: "Kumanuka k'Umwuka Wera amanukiye itorero gufatwa nk’uguterejwe mu gihe kizaza; ariko itorero rifite amahirwe yo kumusukirwa muri iki gihe. Nimumushake, musenge musabe kumuhabwa kandi mumwizere tugomba kumugira kandi ijuru ritegereje kumutanga” (Ivugabutumwa, p. 539).
Nimutyo twese dushake imbaraga z'Umwuka Wera kugira ngo twamamaze ubutumwa bw'abamarayika batatu muri iki gisekuru. Reka twese dushake Imana mu masengesho dusaba gusukwa gukomeye k'Umwuka wayo.
IGIHE CYO GUSENGA (IMINOTA 30-45)
Ubuhamya bwo mu 2021 mu minsi icumi y’amasengesho
“Nakoresheje igihe cy’imyaka yanjye y’ubukuru ngerageza gushaka uburyo nabonera umunezero mu by’isi. Nakomeje kwibwira ko nshoboye kubona umugabo mwiza, akazi keza, ngata ibiro, nzaba nezerewe. Sinigeze menya ko uko narushagaho kwitanga ku bicaniro by'iyi si, ari nako numvaga ncitse intege kandi ndimo ubusa.  Buri gihe mu minsi icumi y’amasengesho nagiye nakira ibyo kwifashisha nkoresheje imeri (email), ariko mvugishije ukuri ntabwo nigeze mbasha kurangiza iminsi icumi y’amasengesho. Nari mpuze cyane nshakira amazi abeshaho aho atari, mu gihe isoko y’amazi y’ubugingo ibeshaho yari indi hafi. Ubu ni niyemeje kwegera Yesu no kumufatira ku ijambo. Mbega iminsi icumi idasanzwe! Nk’uko byagendekeye Mariya wari ku gituro na Yozefu w’umwarimataya wari ufite imva, ndakubwiza ukuri nabonye ko Yesu ari muzima! Kristo yampaye icyerekezo gishya mu masengesho, mu kumvira, no kwizera. Nongeye kwegurira Uwiteka umutima wanjye nyuma yo kwatura ibyaha byanjye kandi namusabye ko yakomatana nanjye. Ubu mfite byinshi byatuma mbaho! ” (Thuto)

Gusenga wifashishije Ijambo ry'Imana - Ibyakozwe 1: 8
“Icyakora muzahabwa imbaraga Umwuka Wera n’abamanukira kandi muzaba abagabo bo kumpamya I Yerusalemu, n’I Yudaya n’I Samariya no kugeza ku mpera y’isi. 
“USHOBORA KWAKIRA IMBARAGA”
Mana, nzi ko ntacyo nshoboye kandi ko ndi umunyantege nke mugihe cyo gusohoza umurimo w’ ubutumwa bw’abamarayika batatu wadushinze. Ni umurimo mugari kandi mu buryo bwa muntu udashoboka. Ndagushimiye kubw’isezerano rya Mwuka Wera Nzi ko nkeneye cyane buri munsi kubatizwa na Mwuka kandi nkizera isezerano wasezeranye ryo kongerera imbaraga abakwiringira.
“Mubasha  kuba Abahamya banjye”
Yesu, Ndagushimira ko wangize umuhamya w'urukundo rwawe, ukuri, n'imbaraga zawe zihindura. Nyamuneka mpa ubutwari bwo gusangiza abandi bankikije ibyo wankoreye muri ibi bihe biheruka amateka y’isi. Mpa amahirwe arushijeho kuba menshi yo kuguhamya no kubwira abandi ukuntu uri mwiza.
“Kugera ku mperuka y'isi”
Data, nzi ko ubutumwa ngomba kubutangirira mu muryango wanjye, ngakurikiza ku baturanyi banjye, ngakomereza mu mudugudu aho ntuye, mu akagari, mu murenge ntuyemo, akarere, mu mujyi ndetse no ku isi yose. Nyereka uko nshobora gukora umurimo wawe aho mbarizwa uyu munsi n’uburyo nshobora gushyigikira umurimo w'ubutumwa bwiza kw’isi yose.
Ibindi Byifuzo Byo gusengera 
Gushima no guhimbaza: Gushimira Imana imigisha yaguhaye kandi uhimbaze Imana kubw’ineza yayo.
Kwatura: Fata iminota mike yo kwatura uri wenyine wiherereye kandi ushimire Imana ku bw’imbabazi zayo
Kuyobora: Saba Imana ngo iguhe ubwenge bwo gukemura ibibazo ufite kandi igufashe no mubyemezo ufata.
Itorero ryacu: Gusabira ibikenewe mu itorero tubarizwamo ndetse n’inzego z’itorero ku isi.
Ibyifuzo by’aho dutuye:  Sengera ibyifuzo itorero rikeneye muri iki gihe, umuryango, n'abaturanyi.
Tega amatwi kandi usubize: Fata umwanya wo kumva ijwi ryImana kandi usubirishe guhimbaza cyangwa indirimbo.
Indilimbo zizifashishwa:
1. Yasezeranye kuduha imvura  #258
2. Ndanezerwa kw’anyobora #33
3. Nkweguriy’ubugingo bwanjye #205
4. Kor’ugifite uburyo #81

ABAMARAYIKA BATATU BARADUHAMAGARIRA GUSENGA
UMUNSI WA 4 – UMURIMO W'IMANA N'ISENGESHO, IGICE CYA 2
“Dushima Imana Se w’Umwami wacu Yesu Kristo uko tubasabiye iteka ryose,kuko twumvise ibyo kwizera kwanyu mwizeye Kristo Yesu,n’urukundo mukunda abera bose, kubw’ibyiringiro by’ibyo  mwabikiwe mu ijuru,ibyo mwumvise Kera mu ijambo ry’ukuri k’ubutumwa bwiza bwabagezeho namwe,nk’uko bwageze no mu isi yose bukera imbuto bugakura,nk’uko no muri mwe byagenze uhereye wa munsi mwumviyemo mukamenya Ubuntu bw’Imana by’ukuri.”  Abakolosayi 1: 3-6
Gukura Byihuse
Itorero ryo mu Isezerano Rishya ryagiye rirushaho kwaguka. Mu gusubiza isengesho rivuye ku mutima, Umwuka Wera yasutswe mu mbaraga zikomeye. Abantu ibihumbi bitatu babatirijwe ahantu hamwe k’umunsi umwe. Mu Byakozwe n’intumwa 4 ibyanditswe bivuga ko "benshi mu bumvise iryo jambo ry’Imana barizera, umubare w’abagabo uragwira uba nk’ibihumbi bitanu” Ibyakozwe 4: 4). Niba dushyizemo abagore n’abana, umubare w’abizera mu gihe cy’amezi make nyuma ya pentekote rwose wagera kuri 15.000–20.000. Mu gitabo cy'Ibyakozwe n'Intumwa itorero ryakomeje gukura vuba. Ibyakozwe n’intumwa 6 havuga ko abatambyi cyangwa abayobozi b’amadini bagiraga kwizera (umurongo wa 7). Iyi nkuru ivuga amateka yo kubwiriza kwa Filipo i Samariya, ingendo z'ubumisiyoneri za Pawulo n’ahazengurutse mediteraniya hose, Petero yigana na Koruneriyo Ibyanditswe Byera, n'abizera buzuye Umwuka Wera no Kwamamaza ubutumwa bwa Kristo ahantu hose. Ingaruka z'ubutumwa bwiza zari nziza cyane ku buryo intumwa Pawulo yashoboraga gutangaza ko ubutumwa bwiza bwabwirijwe mu baremwe bose bari munsi y’ijuru (Abakolosayi 1:23).
Hari icyo twigira ku ubunararibonye bw'itorero ryo mu Isezerano Rishya mu gihe dutegereje kugaruka k'Umwami wacu. Ni iki cyatumye bagera ku ntsinzi? Ni Kuki itorero ryo mu Isezerano Rishya ryakuze vuba? Reka dusuzume zimwe mu mpamvu. Itorero ryo mu Isezerano Rishya ryuzuyemo ibyo bakoze byose mu gihe cy’amasengesho. Babayeho imibereho yo kwiyegurira no kwishingikiriza ku Mana. Bamenye ko badafite imbaraga zo gusohoza umurimo wa Yesu badafite imbaraga zikomoka kuri Yesu. Ellen White avuga mu magambo ahinnye:
“Dukwiriye guhora duhanze amaso Yesu, dusobanukiwe neza ko imbaraga ze ari zo zikora umurimo. Mu gihe dukora umurimo wo gukiza imitima dushyizeho umwete, dukwiriye no gufata igihe dutekereza ku by’Imana, tugasenga, kandi tukiga ijambo ry’Imana. Umurimo ukoranywe amasengesho ahagije, kandi wejejwe no gutungana kwa kwa Kristo, ni wo murimo wenyine ugaragaza ko wagize ingaruka nziza”. (Uwifuzwa ibihe byose, p.245.
Umurimo w'Imana-Inzira y'Imana
Reba aya mabwiriza witonze. Imbaraga za Kristo nizo zisohoza umurimo we binyuze muri twe. Ntabwo ari ubwenge bwacu, si uburyo dutekereza, si ukwemeza abantu, cyangwa ubumenyi bwacu. Ubwenge butuma abantu biyegurira Kristo buturuka kuri Yesu wenyine. Imbaraga ihindura imibereho ni iya Yesu kandi Yesu wenyine. Mu isesengura rya nyuma, gusa umurimo wakozwe hakoreshejwe amasengesho menshi kandi wejejwe n’ubushobozi bwa Kristo uzerekana ko wagize akamaro kubw’ibyiza. Umurimo w’Imana ugomba kuzarangizwa binyuze mu nzira y'Imana.
Mbese hari uwo ukunda wifuza kuzabona mu bwami bw'Imana? Mbese haba hari inshuti cyangwa uwo mukorana ukeneye kwakira Yesu? Mbese hari umuntu uzi wigeze kugendana n’abantu b'Imana ariko agasubira inyuma? Andika amazina yabo ku rupapuro rusanzwe hanyuma urushyire muri Bibiliya yawe neza n’izina mu 1Yohana 5: 14-17. Buri munsi saba gusohora kw’isezerano ry’Imana mu izina ry'abo ukunda. Nonaha, reka dufate umwanya muto dusaba Imana kutwibutsa ko idufite nk’abahamya bayo kandi mureke dupfukame twese hamwe tubisengere.

IGIHE CYO GUSENGA (IMINOTA 30-45)
GUSENGA DUKORESHEJE IJAMBO RY’IMANA - Abakolosayi 1: 3-6
“Dushima Imana Se w’Umwami wacu Yesu Kristo uko tubasabiye iteka ryose,kuko twumvise ibyo kwizera kwanyu mwizeye Kristo Yesu,n’urukundo mukunda abera bose, kubw’ibyiringiro by’ibyo  mwabikiwe mu ijuru,ibyo mwumvise Kera mu ijambo ry’ukuri k’ubutumwa bwiza bwabagezeho namwe,nk’uko bwageze no mu isi yose bukera imbuto bugakura,nk’uko muri mwe bwagenze uhereye wa munsi mwumviyemo mukamenya Ubuntu bw’Imana by’ukuri.”  Abakolosayi 1: 3-6”
“GUSENGA UBUDASIBA”
Mwami, twatuye ko tutigeze tumara umwanya uhagije mu masengesho. Akenshi twishingikiriza ku bwenge bwacu no kuri gahunda zacu z’ibyo dukora byose. Kandi igihe bibaye ngombwa ko dukora umurimo wawe wadushinze, ntabwo dushaka kuyoborwa nawe mu buryo buhagije. Tubabarire. Tubashishe kuba itorero risenga n’itorero rishingiye kuri wowe kugira ngo tugere ku ntsinzi. Bidashingiye ku bitekerezo no kuri gahunda by’abantu. Hindura imibereho yacu yo gusenga kandi uzane ububyutse muri twe.
“Kwizera kwawe muri Kristo Yesu”
Mwami, tumenye ko umurimo usohozwa gusa n’amasengesho menshi, kandi wezwa n’ubushobozi bwa Kristo, ku iherezo azagaragaza ko yakoze neza ku by’ibikorwa byiza. Dufashe gukora amasengesho menshi avuye ku mutima kandi dushyire imbere umurimo wawe ku ruhembe rw’imbere, n’ibikorwa by’itorero ryacu, ariko no mu mibereho yacu bwite mu miryango yacu duhe kukugira nyambere. Twongerere kwizera ukoresheje ubushobozi bwawe bwo kudusohoreza amasezerano wadusezeraniye.
“Urukundo Ukunda Abera Bose”
Mana y'urukundo, Waturemanye ubushobozi bw’iteka bwo gukurira mu rukundo rwawe. Urakoze kuba warashyize urukundo rwawe mu mitima yacu kugira ngo natwe dushobore gukunda abadukikije.
Ibindi Byifuzo Byo gusengera 
Gushima no guhimbaza: Gushimira Imana imigisha yaguhaye kandi uhimbaze Imana kubw’ineza yayo.
Kwatura: Fata iminota mike yo kwatura uri wenyine wiherereye kandi ushimire Imana ku bw’imbabazi zayo
Kuyobora: Saba Imana ngo iguhe ubwenge bwo gukemura ibibazo ufite kandi igufashe no mu byemezo ufata.
Itorero ryacu: Gusabira ibikenewe mu itorero tubarizwamo ndetse n’inzego z’itorero ku isi.
Ibyifuzo by’aho dutuye:  Sengera ibyo itorero ryawe rikeneye muri iki gihe, umuryango, n'abaturanyi.
Tega amatwi kandi usubize: Fata umwanya wo kumva ijwi ryImana kandi usubirishe guhimbaza cyangwa indirimbo.
Indilimbo zizifashishwa:
1. Imuhira hahirwa # 194
2. Aho Nzahamagarwa hose #155
3. Kiz’abanyabyaha # 76

ABAMARAYIKA BATATU BARADUHAMAGARIRA GUSENGA
UMUNSI WA 5 – IMIBEREHO YUMVIRA NO GUSENGA
 “Kandi iki nicyo kidutera gutinyuka imbere ye: ni uko atwumva iyo dusabye ikintu nk’uko ashaka, kandi ubwo tuzi ko yumva icyo dusabye cyose, tuzi n’uko duhawe ibyo tumusabye.” 1Yohana 5:14, 15
TURI ABANYANTEGE NKE, ARIKO NI UMUNYAMBARAGA
Ubutumwa bw'abamarayika batatu buduhamagarira kugira imibereho yumvira. Ubutumwa bwa marayika wa mbere buvuga buti: “Nimwubahe Imana muyihimbaze kuko igihe cyo gucira abantu urubanza gisohoye’ (Ibyahishuwe 14: 7) Isezerano rishya ryanditswe mu rurimi rw'ikigereki kandi ijambo “Mwubahe” rikoreshwa muri iyi nyandiko rishobora gusobanurwa ngo “kubaha, cyangwa guha icyubahiro. Ni imyifatire yo kuba indahemuka ku Mana, kuzamura imitekerereze ukumvira ubushake bwayo. Umubwiriza abivuga muri ubu buryo: “Iyi niyo ndunduro y’ijambo, byose byarumviswe. Wubahe Imana kandi ukomeze amategeko yayo, kuko ibyo ari byo bikwiriye umuntu wese. Kuko Imana izazana umurimo wose mu manza, n’igihishwe cyose ari icyiza cyangwa ikibi.”(Umubwiriza 12:13, 14).
Iyo dutekereje ko kwitondera amategeko y'Imana bitoroshye cyane iyo dutekereje ku ntege nke zacu, kudafata icyemezo, no kuba tudashobora gukora ibyo imitima yacu yifuza. Kenshi na kenshi twifuza gukora neza ariko tukabura imbaraga zo gusohoza ibyo byifuzo. Tuzirikane ibyo intumwa Paulo avuga ati "Sinzi ibyo nkora kuko ibyo nshaka atari byo nkora, ahubwo ibyo nanga akaba aribyo nkora.”Abaroma 7:15). 
Ni ubuhe buryo intumwa Pawulo yakemuye iki kibazo? Mu gusoza iki gice arabaza ati “Ni nde wankiza uyu mubiri untera urupfu?” Kandi asubiza yemeza muri aya magambo meza agira ati: “Imana ishimwe! Kuko izajya inkiza kubwa Yesu Kristo Umwami wacu” (Abaroma 7:24, 25). Hariho igisubizo cy’ikibazo duhore dutsindwa, kwihana, no kongera gutsindwa. Pawulo avuga ko ari Yesu Kristo Umwami wacu. Turi abanyantege nke, ariko Yesu we ni umunyambaraga. Turi abanyantege nke, ariko Yesu ashoboye byose.  Ellen White abivuga neza mu kinyamakuru yanditse mu 1897:
“Urugero rwa Kristo rutwereka ko ibyiringiro byacu byonyine byo gutsinda ari ugukomeza kurwanya ibitero bya Satani. Uwatsinze umwanzi w'ubugingo mu bigeragezo n'ibishuko azi ububasha bwa Satani ku bantu, kandi yaradutsindiye. Nk’uwegukanye intsinzi, yaduhaye ibyiza bikomoka ku ntsinzi ye, kugirango mu mbaraga zacu tubashe guhangana n’ ibishuko bya Satani, dushobora guhuza intege nke zacu n'imbaraga za Yesu, agaciro kacu ku bwiza bwe. Kandi, tugakomezwa n'imbaraga zayo zihoraho, mu bigeragezo bikomeye, dushobora gukomezwa n’izina rye rifite imbaraga kandi tugatsinda nk’uko yatsinze” (Signs of the Times, May 27, 1897).
GUSABA INSINZI YA KRISTO
Duhinduka Abaneshi mu mibereho ya gikristo iyo twishingikirije ku mbaraga za Kristo, ntabwo ari ku ntege nke zacu. Mu gihe dutangiye gusenga, reka dusabe isezerano ryo mu 1Yohana 5:14, 15 kudusohorezwa: "Kandi iki nicyo kidutera gutinyuka imbere ye:ni uko atwumva iyo dusabye ikintu nk’uko ashaka ,kandi ubwo tuzi ko yumva icyo dusabye cyose,tuzi ni uko duhawe ibyo tumusabye” Ni dusaba iri sezerano ku bwo kwizera, Yesu azadukorera ibintu bitangaje kandi adukomeze kugira ngo tubeho imibereho myiza  mu gihe twitegura kugaruka kwe kwegereje”.


IGIHE CYO GUSENGA (IMINOTA 30-45)
GUSENGA DUKORESHEJE IJAMBO RY'IMANA - Umubwiriza 12:13, 14
"Reka twumve umwanzuro w'ikibazo cyose: Wubahe Imana kandi ukomeze amategeko yayo kuko ibyo ari byo bikwiriye Umuntu wese. Kuko Imana izazana umurimo wose mu manza, n’igihishwe cyose ari icyiza cyangwa ikibi.”

“Wubahe Imana”
Mwami, tuzi ko uri Imana Umuremyi, Ushobora byose, ufite imbaraga ziheranije uzi byose. Urenze imyumvire ya muntu ifite aho igarukiye ikindi kandi utuba bugufi kuruta inshuti zacu za bugufi. Icyubahiro kibe icyawe, kandi turakuramya kandi turifuza ku kubahisha imibereho yacu.

“Komeza amategeko y’Imana”
Mana, nta bushobozi dufite muri twe bwo kwitondera amategeko yawe, bwo gukora ibigendanye n’ubushake bwawe Yesu wenyine ni we ushobora kudufasha. Turifuza gukora ibyo ushaka, ku gukiranukira ariko ibihe byinshi twagiye dutsindwa. Urakoze kuko Yesu afite imbaraga zo kuzana intsinzi mu mibereho yacu. Tumuhanze amaso kandi twishyize mu biganza bye bikiranuka Yesu, turagusaba ngo ube mu bugingo bwacu.

“Ikintu cyose cy'ibanga cyaba cyiza cyangwa kibi”
Data, ndazirikana ko nta kintu nta kimwe uhishwa. Uzi umutima wanjye, Uzi ibibi byanjye. Uzi kandi ibintu byose bibaho kw’isi yose. Urakoze ko n’ibyo niyumvamo muri jye, ibyo untekerezaho byuzuye urukundo n’ubuntu, kandi kubw’ibyo ntabwo mbasha gutinya urubanza mu gihe nomatanye na Kristo.
Ibindi Byifuzo Byo gusengera 
Gushima no guhimbaza: Gushimira Imana imigisha yaguhaye kandi uhimbaze Imana kubw’ubugwaneza bwayo.
Kwatura: Fata iminota mike yo kwatura wenyine wiherereye kandi ushimire Imana ku bw’imbabazi zayo
Kuyobora: Saba Imana ngo iguhe ubwenge bwo gukemura ibibazo ufite kandi igufashe  no mu byemezo ufata.
Itorero ryacu: Gusabira ibikenewe mu itorero tubarizwamo ndetse n’inzego z’itorero ku isi.
Ibyifuzo by’aho dutuye:  Sengera ibyo itorero ryawe rikeneye muri iki gihe, umuryango, n'abaturanyi.
Tega amatwi kandi usubize: Fata umwanya wo kumva ijwi ry”Imana kandi usubirishe guhimbaza cyangwa indirimbo.
Indilimbo zizifashishwa
Indirimbo ya SDA: Gitare kirekire  (# 294); Ubutumwa bw’ubuntu (# 309); Uwiteka ni umwungeri wanjye.  (# 322

ABAMARAYIKA BATATU BARADUHAMAGARIRA GUSENGA
UMUNSI WA 6 - ICYIZERE MU RUBANZA N'ISENGESHO
 “Imana y’Umwami wacu Yesu Kristo, ari yo na Se ishimwe kuko yaduhereye muri Kristo Yesu imigisha yose y’Umwuka yo mu ijuru nk’uko yadutoranije muri we isi itararemwa, kugira ngo tube abera tutariho umugayo imbere yayo” Kuko yagambiriye kera ku bw’urukundo rwayo ko duhinduka abana bayo tubiheshejwe na Yesu Kristo ku bw’ineza y’ubushake bwayo.”
 (Abeseso 1:3-5)
IGIHE CY’URUBANZA CYARAGEZE
Ubutumwa bwa Marayika wa mbere buboneka mu byahishuwe butangaza ko, "igihe cy'urubanza [rw'Imana] cyageze" (Ibyahishuwe 14: 7). Mu mucyo w’itangaza w'iteka ryose, ukuri k'urubanza mvajuru ruturarikira kugirana umushyikirano usesuye n’Imana. Urubanza ruri kubera mu buturo bwera bwo mu ijuru rwashushanywaga n'umunsi w'impongano muri Isiraheli ya kera. Ku munsi w'impongano waberaga mu buturo bwo mu gihe cy’isezerano rya kera. Abisirayeli bose babaga bateraniye hafi y’ubuturo. Batura ibyaha byabo kandi basaba imbabazi z'Imana. Abalewi 23:29 habisobanura hagira hati:, “Umuntu wese utazibabaza umutima  kuri uwo munsi, azakurwe mu bwoko bwe.”Kubabaza umutima kwari ugushaka Imana wihana kandi watura ibyaha, usaba Imana ku kwongerera imbaraga zo kubaho imibereho yubaha Imana.
Icyubahiro no kwamamara kw’Imana bigaragaza urubanza mvajuru ruri kugera ku musozo. Ibibazo birebana n’imico y’Imana byagiye bibazwa kuri uyu mubumbe w’isi. Mbese Imana ishyira mu gaciro? Mbese amategeko y’Imana ashobora kwitonderwa?Mbese Imana ifite urukundo kandi ntibera? Mu rubanza Imana izerekana ko yakoze ibishoboka byose kugirango abantu bose bakire agakiza. Nta kindi kintu kirenze ibyo yakoze. Ubuntu bwayo burahagije kuri bose. Ubuntu nibwo budukiza igihano cy’icyaha kandi bukadukiza imbaraga y’icyaha. Ubuntu nibwo butubabarira ibyo twakoze mu gihe cyashize kandi bukatwongerera imbaraga muri iki gihe tugezemo..
Ubutumwa bw’isaha y’urubanza burihutirwa bukatuyobora mu kurushaho kugirana umushyikirano wimbitse na Kristo. Turifuza kubaha izina rye kandi tukirinda gukora ikintu cyose cyakwangiza izina rye. Ntidukwiye gutinya urubanza, kuko Kristo ari Umuvugizi wacu, umushinjacyaha wacu, kandi ni umucamanza wacu (Yohana 5:22). Muri Kristo turi abahungu n'abakobwa b'Umwami w'isi n'ijuru, tugize umuryango w’ubwami bwo mu ijuru. Umuhanuzi Daniyeli yerekanda ishusho ya Yesu uri mu buturo bwo mu ijuru agaragara imbere ya Data, akaduhagararira mu rubanza rwacu ruheruka rwo mu ijuru. Ibihumbi n'ibihumbi by'ibiremwa byo mu ijuru byinjira muri iki cyumba cy’urukiko. Intambara ikomeye hagati y’icyiza n'ikibi igiye kurangira vuba. Izina ry'Imana - imiterere yayo - bizererezwa imbere y'isi n'ijuru (Daniyeli 7: 9-14). Bizagaragara ko ari inyembabazi kandi ikiranuka, ko yatanze impano mvajuru y’igiciro cyinshi muri Yesu.
Binyuze mu bihe bidashira by'iteka ryose, tuzatangaza tuti: "Imana y’Umwami wacu Yesu Kristo, ari yo na Se ishimwe, kuko yaduhereye muri Kristo imigisha yose y’Umwuka yo mu ijuru, nk’uko yadutoranirije muri we isi itararemwa, kugira ngo tube abera tutariho umugayo imbere yayo. Kuko yagambiriye kera ku bw’urukundo rwayo ko duhinduka abana bayo, tubiheshejwe na Yesu Kristo ku bw’ineza y’ubushake bwayo, kugira ngo Ubuntu bwayo butagira akagero bushimwe, ubwo yaduhereye mu Mukunzi wayo.”(Abefeso 1: 3-6).
Mugihe cy’amasengesho yacu y’uyu munsi, reka dusuzume imitima yacu kandi dusabe Imana guhishura ikintu cyose dukora kidahamanya n’ubushake bwayo. Reka tuyisabe kutwezaho ibyo byaha byimbitse kandi byihishe hanyuma tumushimire Ubuntu bwe, imbabazi ze, n'imbaraga ze zitubashisha gutsinda. Ikirenze byose, reka tumushimire ko yaduhaye Yesu.

IGIHE CYO GUSENGA (IMINOTA 30-45)
GUSENGA DUKORESHEJE IJAMBO RY'IMANA - Ibyahishuwe 14: 7
“Nimwubahe Imana, muyihimbaze, kuko igihe cyo gucira abantu urubanza gisohoye.”
“NIMWUBAHE IMANA”
Mana, turakuramya Ukwiriye icyubahiro no guhabwa ikuzo. Wowe, Nyir’icyubahiro giheranije wo mu ijuru, Imana Muremyi, Mana ihoraho - turakubaha. Nta kintu na kimwe gishobora kurogoya imigambi yawe.
“MUHIMBAZE IMANA”
Mana, biratangaje gutekereza ko wifuza kutwigaragariza, imico yawe y'urukundo, binyuze muri njye. Mana nyuzuza Umwuka Wera kandi uhabwe icyubahiro kigukwiriye. Ba mu bugingo bwanjye, unkoreshe. Kandi umpe kunesha icyaha. Mpa imbaraga zo kubaho mu bushake bwawe.
“IGIHE CYO GUCA URUBANZA CYARASOHOYE”
Yesu, Urakoze kubw’urubanza. Urakoze ko urubanza ari urwacu kandi ko uzasubiza ubutabera kuri iyi si. Urakoze ko uri Umuvugizi wacu ukaba n'Umutambyi mukuru wacu kandi ko gukiranuka kwawe kuduha ibyiringiro Dukeneye guhagarara dushikamye kandi turagushima bihereranije. Utwibutse ko ibihe turimo biri kwihuta kandi udufashe kumenyesha abantu benshi bashoboka ko dushobora kubona ubugingo bw’iteka binyuze mu  gucungurwa kubonerwa muri wowe
Ibindi Byifuzo Byo gusengera 
Gushima no guhimbaza: Gushimira Imana imigisha yaguhaye kandi uhimbaze Imana kubw’ineza yayo.
Kwatura: Fata iminota mike yo kwatura uri wenyine wiherereye kandi ushimire Imana ku bw’imbabazi zayo
Kuyobora: Saba Imana ngo iguhe ubwenge bwo gukemura ibibazo ufite kandi igufashe no mu byemezo ufata.
Itorero ryacu: Gusabira ibikenewe mu itorerotubarizwamo ndetse n’inzego z’itorero ku isi.
Ibyifuzo by’aho dutuye:  Sengera ibyifuzo itorero rikeneye muri iki gihe, umuryango, n'abaturanyi.
Tega amatwi kandi usubize: Fata umwanya wo kumva ijwi ryImana kandi usubirishe guhimbaza cyangwa indirimbo.
Indilimbo zizifashishwa
Indirimbo ya SDA: Shimwa ntama y’Imana (# 343); Ku rutare hari isoko  (# 338).

ABAMARAYIKA BATATU BARADUHAMAGARIRA GUSENGA
UMUNSI WA 7: UBUTUMWA BW’ABAMARAYIKA BATATU, ISABATO NO GUSENGA
 “Nzazishyirira urwibutso mu nzu yanjye no mu rurembo rwanjye, nzihe n’izina riruta kugira abahungu n’abakobwa. Nzaziha izina rihoraho ritazakurwaho. Kandi abanyamahanga bahakwa ku Uwiteka bakamukorera bakunze izina rye bakaba abagaragu be,umuntu wese akeza isabato ntayice agakomeza isezerano ryanjye, abo nabo nzabageza ku musozi wanjye wera,mbanezereze mu nzu yanjye izitwa inzu yo gusengerwamo n’amahanga yose”. Yesaya 56: 5-7
TWAREMWE KUBW’ UMUGAMBI RUNAKA
Ubutumwa bw'abamarayika batatu buturarikira kuramya Umuremyi wacu. Ntabwo twabwo twakomotse mu ihindagurika nkuko abahanga ba siyansi babivuga. Ntabwo twabayeho kubw’ impanuka. Imana yaraturemye, kandi ubuzima ni impano y'agaciro ikomoka kuri Yesu. Intumwa Yohana abivuga agira ati: “Mwami wacu, Mana yacu ukwiriye guhabwa icyubahiro no guhimbazwa n’ubutware koko,kuko ari wowe waremye byose. Igituma biriho kandi icyatumye biremwa ni uko wabishatse”Ibyahishuwe 4:11). Ni igitekerezo gitangaje kumenya ko turiho ku bushake bw'Imana. Isabato itwibutsa ko twaremewe ku bw’intego. Idusubiza mu busitani bwacu bwo muri Edeni kandi itwibutsa Umuremyi wuje urukundo utwifuriza ibyiza gusa mu buzima bwacu. Muri iyi si y'imibabaro, indwara, Imana yaremye byose idusezeranira igira iti“Sinzagusiga na hato, kandi ntabwo nzaguhana na hato” (Abaheburayo 13: 5). Uku kuri kwonyine kuturarikira kujya ku mavi kugira ngo duhimbaze Imana yo yaduhaye impano y’ubugingo no kugira ngo tumenye icyo Imana yaduteguriye mu mibereho yacu.
ISABATO-GUHAMAGARIRWA GUSENGA, GUHIMBAZA NO KWAMAMAZA
Isabato itwibutsa kandi impano y'agakiza. Mu gihe turuhuka ku Isabato, tuba turuhukiye muri Kristo warangije umurimo ku bwacu (Abaheburayo 4: 9, 10). Turuhukira mu buntu bwe. Isabato ntabwo ari itegeko ryahawe ishyanga rya Isiraheli gusa.  Ahubwo ni umunsi wuzuye ubuntu ku bantu bose, ituyobora ku kwishingikiriza kuri Kristo wenyine kandi rwose kubwo gucungurwa kwacu (Yesaya 56: 6, 7). Yesu yashoje icyumweru cy'irema maze avuga mu magambo agira ati: "Ijuru n’isi n’ibirimo byinshi byose birangira kuremwa. Ku munsi wa Karindwi Imana irangiza imirimo yakoze, iruhuka ku munsi wa Karindwi imirimo yayo yose yakoze.”(Itangiriro 2: 1, 2). Yashoje kandi umurimo we ku musaraba avuga mu ijwi rirenga agira ati: “Birarangiye.” Nta kindi kintu yari ashigaje mu gikorwa cyo kurema. Yatangiye umurimo w’irema kandi arawusoza. Mu bundi buryo ntacyo twari dufite cyo gukora mu gikorwa cya Kristo cyo kuducungura ku musaraba. Yatangiye igikorwa cyo kuducungura kandi arakirangiza. Isabato itwibutsa kwishimira urukundo rwe, kuruhukira muri we, no guhimbariza muri Kristo watanze ikiguzi kinini kugira ngo dukizwe. Isabato ituma duhamagarirwa gusenga, guhimbaza, no kwamamaza ineza y’Imana.
Isabato itwibutsa kandi ko tutari twenyine muri iyi si yangiritse yuzuye umubabaro. Ubwiza bw’ibyaremwe buracyavuga Imana Muremyi wacu muri iy’isi y’umubabaro. Isabato yongera kudusubiza mu irema kandi ikatwerekeza mu isi nshya no mu ijuru rishya, aho Imana izongera kurema bushya iyi si mu bwiza bwa Edeni.
Isabato ni umunsi wo gushima. Tugashimira Imana yaturemye kandi ikaba ifite gahunda z’ubuzima bwacu. Tugashima ko yaducunguye kandi ko yatwishyuriye igiciro kitagira akagero. Tugashima ko agiye kugaruka kutujyana kandi akazarema ijuru rishya n’isi nshya. Nimureke tumushakane imitima yacu yose dushima mu gihe dusenga. 

IGIHE CYO GUSENGA (IMINOTA 30-45)
GUSENGA TWIFASHISHIJE IJAMBO RY’IMANA. Yesaya 56: 5-7
“Nzazishyirira urwibutso mu nzu yanjye no mu rurembo rwanjye, nzihe n’izina riruta kugira abahungu n’abakobwa.Nzaziha izina rihoraho ritazakurwaho Kandi abanyamahanga bazahakwa ku Uwiteka bakamukorera bakunze izina rye bakaba abagaragu be Umuntu wese akeza isabato ntayice agakomeza isezerano ryanjye. Abo nabo nzageza ku musozi wanjye wera, mbanezereze mu nzu yanjye y’urusengero. Ibitambo byabo byoswa n’amaturo yabo bizemerwa bitambirwe ku gicaniro cyanjye kuko inzu yanjye izitwa inzu yo gusengerwamo n’amahanga yose

“NDETSE NO KURI BO”
Mana, Twese waraturemye. Washatse ko tubaho kandi wifuza gusabana natwe iteka ryose. Nibyo, Urifuzako abantu bose bazabona agakiza. Buri gihugu cyose, imiryango yose n’abantu babaho mu matsinda. Turaguhimbaza! Urakoze kuba waraduhaye isabato igenda igaruka buri minsi irindwi itwibutsa uku kuri.
“UMUNTU WESE WIRINDA KUZIRURA ISABATO”
Mwami, kenshi na kenshi twishe Isabato cyangwa ntitwayifashe nk’iyera.  Nyamuneka tubabarire, udufashe kubahiriza amasaha yose y’isabato no kuyizirikana no kukwerereza ku munsi w’Isabato. Hwejesha amaso yacu kandi ufungure n'amatwi kugirango tumenye kandi dukore ubushake bwawe buri munsi, kugira ngo duhimbaze kandi duhamye gukiranuka kwawe binyuze mu isabato ya buri minsi irindwi.

“KANDI AKOMEZE ISEZERANO RYANJYE”
Yesu, turagushima ko Isabato atari ikimenyetso gusa ndetse n’amahirwe yo kukwibuka nk'Umuremyi wacu ahubwo ni n’ikimenyetso cy'agakiza. Urakoze kuko dushobora kuruhukira mu byiringiro byo gukiranuka kwawe, kudutwikira kandi kukatwuzura mu gihe cyose dukurikiza amasezerano yawe. Reka kuruhuka isabato bibe umwanya wo gutekereza ku gukiranuka kwawe kwa buri munsi kuri twe.
Ibindi Byifuzo Byo gusengera 
Gushima no guhimbaza: Gushimira Imana imigisha yaguhaye kandi uhimbaze Imana kubw’ineza yayo.
Kwatura: Fata iminota mike yo kwatura uri wenyine wiherereye kandi ushimire Imana ku bw’imbabazi zayo.
Kuyobora: Saba Imana ngo iguhe ubwenge bwo gukemura ibibazo ufite kandi igufashe no mu byemezo ufata.
Itorero ryacu: Gusabira ibyo itorero ryawe rikeneye
 ndetse n’inzego z’itorero ku isi.
Ibyifuzo by’aho dutuye:  Sengera ibyifuzo itorero ubarizwamo rikeneye muri iki gihe, umuryango, n'abaturanyi.
Tega amatwi kandi usubize: Fata umwanya wo kumva ijwi ryImana kandi usubirishe guhimbaza cyangwa indirimbo.
Indilimbo zizifashishwa
Ibyifuzo byindirimbo
Indirimbo ya SDA: Yesu arakomang’ubu (# 286); 






ABAMARAYIKA BATATU BARADUHAMAGARIRA GUSENGA
UMUNSI WA 8 - KUGWA BABULONI N'ISENGESHO
“Hanyuma y’ibyo mbona Marayika wundi amanuka ava mu ijuru afite ubutware bukomeye isi imurikirwa n’ubwiza bwe Arangurura ijwi rirenga ati:”Iraguye iraguye, Baburoni ikomeye! Ihindutse icumbi ry’abadayimoni, aharindirwa imyuka mibi yose n’ibisiga byose bihumanye kandi byangwa” Ibyahishuwe 18: 1, 2
UBUTUMWA BWA MARAYIKA WA KABIRI
Ubutumwa bw'abamarayika batatu bwo mu Byahishuwe 14 bufite intego y’umwihariko yo guteguriza abantu kugaruka kwa Yesu. Bwerekana imigambi y'Imana kandi bugashyira ku karubanda imigambi ya satani. Ubutumwa bwa marayika wa kabiri butanga umuburo ukurikira: “Iraguye iraguye! Baburoni wa mudugudu ukomeye, wateretse amahanga yose inzoga ari zo ruba ry’ubusambanyi bwawo.”(Ibyahishuwe 14: 8). Nk’uko Babuloni ya kera yarwanyaga Imana mu kwigomeka ku mategeko yayo, Babuloni yo mu by’Umwuka ishingiye ku kwigomeka ku Mana. Igenda izengurutsa '“gikombe cyayo cya vino” cy’inyigisho z'ibinyoma kugira ngo ibeshye za miliyoni z’abantui. Ellen White asobanura Babuloni muri ubu buryo: “Icyaha gikomeye Babuloni iregwa ni uko”Yateretse amahanga yose inzoga ari zo ruba ry’ubusambanyi bwayo.”Iki gikombe gisindisha iha abatuye isi cyerekana inyigisho z’ibinyoma Baburoni yemeye zikomoka ku kwifatanya n’abakomeye bo ku isi mu buryo butemewe n’amategeko. Kugirana ubucuti n’ab’isi kwangiza ukwizera kw’itorero rishushanywa na Babuloni maze ku ruhande rwaryo naryo rikayobya abatuye isi rikoresheje inyigisho zaryo zihabanye n’ukuri kumvikana neza kandi gushyitse kw’Ibyanditswe byera.”(Intambara ikomeye, p. 388). 
Ubusambanyi ni ubumwe butemewe. Babuloni yo mu mwuka yaretse umugabo wayo w’ukuri ari we Yesu maze yifatanya na Leta cyangwa imbaraga za Politiki..
Ubu bumwe bw’amatorero na leta, nk'uko byasobanuwe mu Byahishuwe 17, biganisha ku gushyira mu bikorwa ikimenyetso cy’inyamaswa. Babuloni igereranya gahunda y'idini igoreka Ibyanditswe kandi ishingiye ku nyigisho z'abantu. Ubutumwa bwa marayika wa kabiri, bufatanije n'ubuhanuzi bwo mu Byahishuwe 17 no mu Byahishuwe 18, bugaragaza ibibera kuri iyi si nk'igitangaza gikomeye. Imbaraga z’amadini y’ubuhakanyi zizahuriza hamwe n’imbaraga za politiki n’ubukungu kugira ngo zizane ubumwe mu gihe cy’ibibazo n’amakuba ku isi.
Ubutumwa bwa marayika wa kabiri buhamagarira mu buryo bwihutirwa kwitabira gusenga byibuze mu bice bitatu bitandukanye. 
Icya mbere, buduhamagarira kuba indahemuka kuri Kristo n’Ijambo rye. Kudahuza imibereho yacu n’uko ijambo ry’Imana ritwigisha nta kindi bizatumarira keretse mu kunga ubumwe na Babuloni mu bihe bya nyuma by’amateka y’isi no kurwanya ubwoko bw’Imana.
Icya kabiri, ubu butumwa buduhamagarira kugira kwizera gushobora kwihanganira ikigeragezo. Umuhanuzi w'Imana aduhamagarira cyane avuga, ati: "Umuyaga w’ishuheri uraje, kandi uje uhorera cyane. Turawiteguye? Ntidukeneye kwibutsa  ko n’ibyago bikomeye byo mu minsi ya nyuma biri hafi cyane kutugeraho. Ndetse byamaze gusohora. Dukeneye kwambara inkota y’Uwiteka kugirango ihinguranye umutima n’umusokoro no gukuraho umusemburo w'irari ry'umubiri, irari ry’ibyo kurya, ndetse no gutwarwa. Imitekerereze yatakaye ku bitagira umumaro igomba guhinduka.  . Ibitekerezo bigomba gushikama ku Mana “(With God at Dawn, p. 113).
Icya gatatu, ubu butumwa buraduhamagarira kurarikira inshuti zacu kugirana umushyikirano wimbitse na Yesu no gusobanukirwa neza ukuri kw’Ibyahishuwe ko turi muri isaha iheruka.  Mugihe dupfukamye ngo dusenge, reka dusengere ibi bintu by’umwihariko.
1. Turusheho gusobanukirwa neza Ijambo ry'Imana, urukundo rwinshi dukunda Yesu, no 
Kutarwanya Mwuka wera.
2. Gushikama mu kwizera mu gihe duhanganye n’ikigeragezo.
3. Kugira ubutwari bwo guhamya mu badukikije.
IGIHE CYO GUSENGA (IMINOTA 30-45)
GUSENGA DUKORESHEJE IJAMBO RY'IMANA- Ibyahishuwe 14: 8
“Iraguye, iraguye! Babuloni wa mudugudu ukomeye, wateretse amahanga yose inzoga ari zo ruba ry’ubusambanyi bwawo.”
“BABULONI IRAGUYE”
Data uhoraho, uretse Ijambo ryawe ryera, ntakintu na kimwe hano ku isi gishobora kwizerwa mu gutanga umusingi uhamye kandi wizewe mu buzima. Dufashe binyuze mu buntu bwawe ngo twubakire imibereho yacu ku ijambo ryawe gusa tubifashijwe na Mwuka wawe.

“YANYWESHEJE AMAHANGA YOSE INZOGA”
Mana, dufite amahirwe yo kukumenya no gusobanukirwa ukuri binyuze mu Ijambo ryawe. Turazirikana kandi inshingano zacu kubw’ibyo. Uyu munsi turasengera abantu babarirwa muri za miriyari bahabiye mu madini y'ibinyoma. Dufashe kubereka ukuri kwerekeranye n’uwo uri we n’uburyo ubakunda kandi ushaka ko bakugarukira bakamenya ukuri mu buryo bwuzuye.
“INZOGA ARI ZO RUBA RY’UBUSAMBANYI”
Yesu, turazirikana ko ibihe byinshi twarangariye mu bishuko byinshi no mu bigeragezo bya Satani. Rimwe na rimwe, tureka kuguhanga amaso ahubwo twibanda cyane ku byacu no kwikunda. Nyamuneka tubabarire. Dukize kamere yacu, kandi udushyiremo imbaraga itsinda wowe wenyine ushobora gutanga.
Ibindi Byifuzo Byo gusengera 
Gushima no guhimbaza: Gushimira Imana imigisha yaguhaye kandi uhimbaze Imana kubw’ineza yayo.
Kwatura: Fata iminota mike yo kwatura uri wenyine wiherereye kandi ushimire Imana ku bw’imbabazi zayo
Kuyobora: Saba Imana ngo iguhe ubwenge bwo gukemura ibibazo ufite kandi igufashe no mu byemezo ufata.
Itorero ryacu: Gusabira ibikenewe mu itorerovtubarizwamo ndetse n’inzego z’itorero ku isi.
Ibyifuzo by’aho dutuye:  Sengera ibyifuzo itorero rikeneye muri iki gihe, umuryango, n'abaturanyi.
Tega amatwi kandi usubize: Fata umwanya wo kumva ijwi ryImana kandi usubirishe guhimbaza cyangwa indirimbo.
Indilimbo zizifashishwa
Indirimbo ya SDA: Ni mushimirimbabazi za Yesu (# 287); Ubugingo bw’abantu (# 290); 

UMUNSI WA 9 – IKIMENYETSO CY’INYAMASWA N'ISENGESHO
 “Hanyuma y’ibyo numva mu ijuru ijwi rirenga risa n’iry’abantu benshi bavuga bati”Haleluya! Agakiza n’icyubahiro n’ubutware ni iby’Imana yacu, Kuko amateka yayo ari ay’ukuri no gukiranuka.Yaciriyeho iteka maraya uwo ukomeye, wononeshaga abari mu isi ubusambanyi bwe, kandi imuhoreye amaraso y’imbata zayo. Barongera bati”Haleluya! Umwotsi we uhora ucumba iteka ryose” Nuko ba bakuru makumyabiri na bane na bya bizima bine bikubita hasi basenga Imana yicara kuri ya ntebe bati”Amen, Haleluya! Ijwi riva kuri iyo ntebe rivuga riti”Nimushime Imana yacu mwa mbata zayo mwese mwe, namwe abayubaha, aboroheje n’abakomeye.”
 Ibyahishuwe 19: 1-5
UMUBURO UKOMEYE
Marayika wa gatatu akaba n’uwa nyuma mu butumwa bw'abamarayika batatu ni umwe mu miburo ikomeye muri Bibiliya. Ni umwe abantu benshi bakunda kwirengagiza, ikindi ahishura ukuri mu bya mwuka guhindura ubuzima bwacu, akagera ku bukene bwacu mu buryo bwimbitse kandi akatwegereza Yesu. Atuma tumenya ibyo dukeneye kandi agatuma tuba bugufi bwa Yesu. Intumwa Pawulo yabivuze muri aya magambo:” Marayika wundi wa gatatu akurikiraho avuga mu ijwi rirenga ati”Umuntu naramya ya nyamaswa n’igishushanyo cyayo, agashyirwaho ikimenyetso cyayo mu ruhanga rwe cyangwa ku kiganza, Uwo ni we uzanywa ku nzoga ari yo mujinya w’Imana, yiteguwe idafunguwemo amazi mu gacuma k’umujinya wayo. Kandi azababazwa n’umuriro n’amazuku imbere y’abamarayika bera, n’imbere y’Umwana w’intama.'”(Ibyahishuwe 14: 9, 10).
Ihame rya mbere rihindura ubuzima ku bijyanye n’iy’imiburo ni uko rituruka ku mutima ukunda Imana yuje urukundo ishaka ikintu kiruta ibindi byose ari cyo kudukiza ngo tuzaragwe ubwami bwayo. Ubu ni ubutumwa mvajuru bw’umuburo kugira ngo ubwoko bw'Imana butazafatirwa mu  buriganya bugiye kuza.
Icya kabiri, bifitanye isano no kuramya.  Marayika aravuga ati: "Umuntu naramya ya nyamaswa” Ibi bitandukanye cyane n’ubutumwa bwa marayika wa mbere buri ku murongo wa karindwi buduhamagarira kuramya Umuremyi. Kuramya Umuremyi biyobora abayoboke bakiranuka ba Kristo kuzirikana urukundo rwe, bizera Ubuntu bwe bukiza, bakumvira  Ijambo ryayo, no kwitondera amategeko yayo.  Kuramya inyamaswa bituma abantu babaho ubuzima bwo kwikunda bigenga aho kugengwa n’Imana batumvira amategeko yayo. Yibanda kuri we gusa aho kwibanda kuri Yesu.
INYAMASWA MURI TWE
Ubu butumwa bwa Marayika wa gatatu buvuga igihe kigiye kuza aho itorero na leta bizunga ubumwe biyobowe n’ubuyobozi bw’ubupapa ngo buhatire abantu kuruhuka ku munsi wa mbere w’icyumweru. Ubutumwa bwa nyuma bwabamarayika batatu buhamagarira abantu gusenga cyane, babikuye ku mutima.
Ihame rya Antikristo –ry’ ubwibone aho kwicisha bugufi, kwishyira hejuru aho kwitangira abandi ubagirira neza, no kwiringira ubwenge bwa muntu aho gushyira imbere ibyanditswe byahumetswe n’Imana - byashinze imizi muri kamere yacu yaguye. Ni bihe bisubizo ku mahame y’inyamaswa iba muri twe? Hariho igisubizo kimwe rukumbi, kandi icyo gisubizo ni Yesu - ubuntu bwe, imbaraga ze, urukundo rwe rwuzuye imitima yacu n’ubuzima bwacu.  Niba kumwiyegurira kwacu kutaruse ibidukurura byo mu isi, tuzaneshwa n’amahame y’inyamaswa kandi tuzemera umunsi umwe ikimenyetso cy’inyamaswa. Umuburo ko tugomba kwirinda gushyirwaho ikimenyetso cy’inyamaswa uboneka mu butumwa bwa Malayika wa gatatu uradukangurira kujya ku mavi twicishije bugufi tukemera kumvira Kristo maze tugasaba Mwuka we kutweza rwose kandi agakorera igitangaza mvajuru cy’ubuntu bwe mu mitima yacu.
 Ashobora kandi kutuyobora mu gusengera umuryango wacu,, inshuti, n’abaturanyi, kugirango nabo bagire imitima  yo kwakira  ubutumwa  biheruka bw’agakiza bubonerwa muri Kristo. Ubu butumwa bushobora kudutera umwete wo kureba imbere ku munsi w’igihe tuzanezeranwa na Kristo dukikije intebe ye y’ubwami bw’iteka ryose. (Ibyahishuwe 19: 1-5).

IGIHE CYO GUSENGA (IMINOTA 30-45)
GUSENGA DUKORESHEJE IJAMBO RY'IMANA- Ibyahishuwe 14: 9, 10
“Marayika wundi wa gatatu akurikiraho avuga ijwi rirenga ati”Umuntu naramya ya Nyamaswa n’igishushanyo cyayo, agashyirwaho ikimenyetso cyayo mu ruhanga rwe cyangwa ku kiganza, uwo ni we uzanywa ku nzoga ari yo mujinya w’Imana yiteguwe idafunguwemo amazi mu gacuma k’umujinya wayo. Kandi azababazwa n’umuriro n’amazuku imbere y’abamarayika bera, n’imbere y’Umwana w’intama.”
“NIBA UMUNTU ARAMYA INYAMASWA N'IGISHUSHANYO CYAYO”
Mana, uri Imana yitaho, Imana yifuza ko bose bakizwa kandi ntihagire urimbuka. Abantu benshi bayobotse amadini y'ibinyoma, afite filozofiya zigoretse, n'ibigirwamana byo muri iki gihe biringira nk'isoko y'imbaraga no kw’imibereho yabo yangiritse. Turagushimira koubitayeho bihagije ubagezahoumuburo kandi ko dushobora kugira uruhare rwokubayobora kuri Yesu nk’umukiza wacu w’ukuri ukwiriye gusengwa.
“UMUJINYA W'IMANA”
Mana, biduha ihumure ryinshi,ko ufitiye umujinya wera icyaha, ikibi, n'ubunyantegenke. Urakoze kuko wifuza gutsemba icyaha ubuziraherezo kandi igihe kimwe ukazongera gushyiraho urukundo ruboneye, amahoro, n'ubwumvikane mu isi. Urakoze kuko watweretse neza binyuze muri Yesu ko udashaka guciraho iteka abantu ahubwo ushaka kubakiza. Urakoze guha buri kiremwa muntu uburenganzira bwo guhitamo n’amahirwe yo kwakira agakiza kabonerwa muri Kristo. Dukize kandi uturinde gukurikiza ihame rya antikristo ryo kwishyira hejuru no kwiyemera. Ahubwo, utubashishe gukurikira Umwana w'intama aho azajya hose.
“IMBERE Y’UMWANA W’INTAMA”
Yesu, biduha ihumure rikomeye kumenya ko mu rubanza ruheruka bizagaragara ko witanze ku bw’ Ubuntu kandi ko agakiza katatandukanye n’ubutabera. Urakoze kuba warishyizeho ibihano by’abantu bose bakwiyeguriye. Urakoze ko, nubwo bigoye kubona irimbuka ry’abahisemo gutsimbarara ku byaha, abantu bose bazahamya ko washyize mu gaciro, ukiranuka, n’ubuntu mu byo wakoze byose.
Ibindi Byifuzo Byo gusengera 
Gushima no guhimbaza: Gushimira Imana imigisha yaguhaye kandi uhimbaze Imana kubw’ubugwaneza bwayo.
Kwatura: Fata iminota mike yo kwatura wenyine wiherereye kandi ushimire Imana ku bw’imbabazi zayo
Kuyobora: Saba Imana ngo iguhe ubwenge bwo gukemura ibibazo ufite kandi igufashe no mu byemezo ufata.
Itorero ryacu: Gusabira ibikenewe mu itorero ubarizwamo ndetse n’inzego z’itorero ku isi.
Ibyifuzo by’aho dutuye:  Sengera ibyifuzo itorero rikeneye muri iki gihe, umuryango, n'abaturanyi.
Tega amatwi kandi usubize: Fata umwanya wo kumva ijwi ryImana kandi usubirishe guhimbaza cyangwa indirimbo.
Indilimbo zizifashishwa
Indirimbo ya SDA: Ntumpiteho Mukiza we  (# 88); Mwese musingize umwami  (# 83); Twabuze gakondo muri iyisi (# 189); Ibihe by’imibabaro (# 229).

UMUNSI WA 10: ABANTU B’IMANA, ABASIGAYE NO GUSENGA
Aho niho kwihangana kw’abera kuri, bitondera amategeko y’Imana bakagira kwizera nkukwa Yesu.
INTEGO IGAMIJWE: Ubutumwa bw’Abamarayika batatu bufite umugambi umwe, intego imwe y’ingenzi: ni ugutegurira abantu kugaruka kwa Yesu. Ubwo butumwa bwahumetswe n’Imana busobanurwa neza mu Byahishuwe 14:12 aho Yohana yerekana ingaruka nziza izaturuka mu gusobanukirwa no kwakira ubutumwa buheruka bwaturutse mu ijuru. Yohana yerekana ko mu kwakira ubwo butumwa no kubusobanukirwa bizatuma habaho itsinda rizavugwaho aya magambo ngo: Aho niho kwihangana kw’abera kuri, bitondera amategeko y’Imana , bakagira kwizera nkukwa Yesu.
Ijambo kwihangana muri iri somo rishatse kuvuga: kwihanganira ikigeragezo runaka, ikintu runaka kibabaza umubiri. Kubw’ubuntu bw’Imana ubwoko bw’Imana bwo mu minsi y’imperuka bazahura n’ibigeragezo bikomeye byo mu minsi y’imperuka maze bibisohokemo ari abaneshi. Bazahura n’uburakari bukaze bw’inyamaswa ariko ntibazanambuka kubyo bemera. Nubwo badashobora kugura cyangwa ngo bagurishe, bagafungwa ndetse byaba ngombwa bakicwa, bazakomeza gukomeza amategeko y’Imana. Ntibashobora kuvirira gukomeza amategeko y’Imana ngo badohoke ku mabwiriza y’Imana.
Babeshejweho n’ubuntu bw’Imana, bahora berereza Kristo kandi berekanisha’imibereho yabo kubaha Imana mu isi yagomye mu isaha iheruka y’isi.
KWIZERA KWA YESU
Hari ikindi kintu gitangaje mu Byahishuwe 14:12. Abizera bo mu gihe giheruka ntibizera nkuko Yesu yizeraga gusa ahubwo banafite kwizera kwa Yesu. Kugira kwizera kwa Yesu bisobanuye iki? Kwizera kwa Yesu ni ukwizera yari afite igihe yari ku musaraba. Igihe yari aremerewe n’igihano cy’icyaha, gukozwa n’isoni no gucibwaho iteka bitewe n’ibyaha byabari mu isi. Yumvise aretswe n’Imana. Uburemere bw’icyaha bwari bunini ku buryo Yesu yumvise aretswe n’Imana. Niyo mpamvu yatatse ababaye cyane avuga ati: Data, Data ni iki kikundekesheje? Matayo 27:46. Mbese koko Imana yari yamuretse? Ntibikabaho! Amaso yuzuye impuhwe ya Data yari ayahanze umwana we ku musaraba buri gihe. Umutima we wuzuye urukundo waraturitse bitewe n’umubabaro ukomeye umwana we yanyuragamo. Yesu yakomeje kwizera nubwo yababaraga. Kwizera kwe kwari kuri kurenze kure ibyamubagaho. Niyo mpamvu yavuze ati : Mu maboko yawe niho nshyize ubugingo bwanjye.
Mbere yuko Yesu agaruka, dukurikije ubuhanuzi byo mu byahishuwe, abantu bazaba bacyiringira Imana nubwo ibibazengurutse byose bizaba ari umwaku, isi yose ibarwanya. Ni iki kizaba kibatera izo mbaraga muri icyo gihe cyo kugeragezwa? Nta kindi ni ukwizera kwa Yesu bazaba bafite. None uko kwizera kwa Yesu kwakurira muri twe gute? Mbere ya byose dukwiriye gusobanukirwa ko nkuko agakiza ari Ubuntu, ni nako no kwizera kwa Yesu Imana igushyira mu mitima yacu maze kukagenda gukura igihe cyose tubana n’Imana. Abaroma 12:3-8. Igihe duhuye n’ibitugerageza, tukishingirikiriza ku masezerano ya Yesu, kwizera kwacu kurakura. Igihe intekerezo zacu zuzuyemo ijambo ry’Imana, kwizera kwacu kurakura. Abaroma 10:7. Igihe twimenye ko kwizera kwacu ari gukeya tugasaba Imana kutwongerera kwizera, kwizera kwacu kurakura. Luka 17:5.
Mu masengesho yacu dukwiriye gusaba kwihanira ibigeragezp duhura nabyo muri ubu buzima.
Reka dusabe Imana kuduha imbaraga zitubashisha kugendera ku bushake bwayo mu buzima bwacu bwose dushigaje kuri iy’isi. Reka dusabe twinginga Imana ngo itwongerere kwizera nkuko abigishwa ba bisabye Yesu (Luka 17:5) kugira ngo kwizera kwa Yesu kuzure imibereho yacu. Bityo bitubashishe guhangana n’ibigeragezo duhura nabyo muri iy’isi kugira ngo umunsi umwe tuzabane na Yesu tunesheje.
IBHE BYO GUSENGA (IMINOTA 30-45)
Gusengera twifashishije Ijambo ry’Imana (Ibyahishuwe 14:12)”Aho niho kwihangana kw’abera kuri bitondera amategeko y’Imana, bakagira kwizera kwa Yesu.”
Aho niho kwihangana kw’abera kuri
Data twagutegereje kera twifuza ko ugaruka ukatujyana iwacu, ariko tuzi yuko igihe cyawe kidahinduka kandi ukaba uzi icyatubera cyiza, turagushimira Mwuka Wera uba muri twe ko azatubashisha gukomeza gutegereza twihanganye. Twereke uko twakoresha igihe cyacu dushigaje ku isi tukubaha. Igihe duhuye n’ibitubabaza, tuzaruhukira mu mbaraga zawe no mu kwihangana bituruka mu ijuru.
Bakomeza amategeko y’Imana
Ubushake bwawe, O Mana ni urukundo. Kugukunda no gukunda bagenzi bacu. Urukundo nkuko rwagaragajwe mu ijambo ry’Imana no mu buzima bwa Yesu. Ndagushimira ko witeguye guhindura umutima wanjye utumvira ukambashisha kukumvira Mana.
Kwizera kwa Yesu
Ntangazwa Data no kwizera no kumvira Yesu yagaragaje mu mibereho ye hano ku isi, cyane cyane igihe yariho apfira ku musaraba. Uko kumvira yagaragaje, turifuza ko kwaba ukwacu. Data twongerere kwizera kandi ugukurize buri munsi muri twe. Turakwiyeguriye Mukiza Mwiza ukiranuka.
Ibindi byo gusengerwa
Gushima no guhimbaza: Gushimira Imana imigisha ihora iduhera Ubuntu no kuyihimbariza ko ari nziza.
Kwicuza: Fata umwanya wihererane n’Imana wicuze ibyaha byawe kandi uyishimire ko ikubabariye.
Kuyoborwa n’Imana: Saba Imana ngo iguhe ubwenge mu bibazo bigukomereye no mu byemezo ufata.
Itorero ryacu:  Sengera itorero ryawe, field yawe, Union n’Ubuyobozi bwa GC kugira ngo ibikenewe byose mu murimo Imana ishobore kubitanga
Ahatuzengurutse: Sabira umuryango wawe, n’abaturanyi bawe.
Tega amatwi kandi usubize: Fata igihe cyo gutega amatwi Imana kandi uyisubize mu ndirimbo yo gushima no kuyihimbaza
Indirimbo zakwifashishwa: Ntumpiteho mu kiza we (88), Mwami Yesu ndifuza ko umboneza,  Ngize amahirwe ndi uwa Yesu (191).
	
